
Vendim i Këshillit të Mediave të Shkruara të Kosovës ndaj 

ankesës së Asdren Gjikolli përfaqësuar nga Kerveshi&Partners 

kundër Front Online  

 

 

Këshilli i Mediave të Shkruara të Kosovës në mbledhjen e tij 

të mbajtur më 09 qershor 2022, shqyrtoi ankesën e dërguar nga  

Asdren Gjikolli përfaqësuar nga Kerveshi&Partners kundër 

Front Online lidhur me publikimin e lajmit me titull “Shteti 

posedon video që dëshmon dhunimin e të miturës nga këngëtari 

Gjiko”, dhe mori këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 



 

 

 

 

 

                     A R S Y E T I M I 

 

 

Ankuesi pretendon që media ka publikuar lajm me titull “Shteti 

posedon video që dëshmon dhunimin e të miturës nga këngëtari 

Gjiko”. Ankesa pretendon se me lajmin e publikuar është shkel 

kapitulli II (raportimi i së vërtetës) dhe V (personat e 

akuzuar për vepra penale) të Kodit të Mediave.   

  

Lajmi është shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e pabazuar. 

Pra, nuk miratohet.  

  

KMShK pas leximit të ankesës dhe shkrimit ka gjetur se në 

rastin në fjalë gjen se media në titull dhe më pas në shkrim 

pretendon diçka që mbështetet në atë që shkruan dokumenti 

zyrtar apo aktakuza. Media në shkrim përmend disa nga provat 

e gjetura pas bastisjes së banesës së ankuesit, në mesin e të 

cilave video.  

 

Në anën tjetër në lidhje me shkeljen e kapitullit V (personat 

e akuzuar për vepra penale) të Kodit të Mediave, KMShK 

konsideron se media ka shkruar për një aktakuzë zyrtare nga 

Prokuroria e Shtetit dhe përmbajtjen e dokumentit zyrtar e ka 

paraqitur në shkrim. Kjo nuk përbën shkelje të Kodit të 

Mediave meqë asgjë nuk është konstatuar nga media, por vetëm 

është përshkruar aktakuza dhe deklarimet e dëshmitarëve, si 

dhe të vetë ankuesit.  

 

 

KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


